
QURILISH TARMOQLARIDA 
BOSHQARUV FAOLIYATINING 
IQTISODIY KO‘RSATKICHLARI 
TAHLILI

Mirsodiqov Abdulla Tursunaliyevich
Farg‘ona davlat universiteti “Iqtisodiyot va servis” kafedrasi katta 
o‘qituvchisi, PhD 

Annotatsiya: Qurilish iqtisodiyotning barcha tarmoqlari uchun asosiy fondlarni yaratishda iqtisodiy tarmoq sifatida ishtirok 
etadi. Kapital qurilish mahsulotlari deganda belgilangan tartibda foydalanishga topshirilgan va qabul qilingan ishlab chiqa-
rish obyektlari va noishlab chiqarish obyektlari tushuniladi. Qurilishda bajarilgan ishning yakuni sifatida belgilangan mah-
sulot asosiy fondlarga aylanadi.

Kalit so‘zlar: qurilish sohasi, iqtisodiy ko‘rsatkichlar, qurilish materiallari, samaradorlik, statistik tahlil. 
Abstract: Construction of basic funds for all sectors of the economy participates in creation as an economic sector. Capi- 
tal construction products are put to use in the prescribed manner and accepted production objects and non-production 
objects understood. It is defined as the end of the work done in the construction the product becomes fixed assets.

Key words: construction industry, economic indicators, building materials, efficiency, statistical analysis. 
Аннотация: Строительство базовых фондов для всех отраслей экономики участвует в созидании как сектор эконо-
мики. Капитальное строительство продукция вводится в эксплуатацию в установленном порядке и принятые про-
изводственные объекты и непроизводственные объекты понял. Определяется как окончание работ, выполненных 
при строительстве. продукт становится основными средствами.

Ключевые слова: строительная отрасль, экономические показатели, строительные материалы, эффективность, 
статистический анализ. 

K I R I S H
Jahon iqtisodiyoti rivojlanishining hozirgi bosqichida boshqaruv nazariyasi va amaliyotida keng o‘rin olgan 

muammolardan biri boshqaruv mexanizmini tadqiq etish va uni metodologik rivojlantirish hisoblanadi. Hozirgi 
sharoitda bu muammo ishlab chiqarish samaradorligini oshirishning asosiy omillaridan birini tashkil etmoqda. 
Bunda nafaqat boshqaruv mexanizmi, balki uning barcha elementlarini kompleks ravishda o‘rganish katta 
ahamiyatga ega. Bular orqali mahsulot sifati va raqobatbardoshligini oshirishga, ishlab chiqarish korxonalarida 
qo‘yilgan asosiy maqsadga erishish mumkin – bu o‘z navbatida aholi turmush darajasini yuksaltirish, sub-
yektlarning ijtimoiy va iqtisodiy faoliyatini har tomonlama rivojlantirishga ta’sir ijobiy ko‘rsatadi. Bu esa ushbu 
mavzuni tadqiq o‘tkazish zarurligini belgilaydi. Shularni inobatga olib, ayni damlarda jahonda boshqarish mexa-
nizmi muammolarini o‘rganish borasida keng qamrovli ilmiy tadqiqotlar olib borilmoqda. Bunda kompaniya va 
korxonalarni boshqarish tizimini kompleks ravishda o‘rganishga katta e’tibor qaratilmoqda. Bu yerda ayniqsa, 
boshqaruv tizimini tashkiliy-iqtisodiy tizimni o‘rganishga urg‘u berilmoqda. Bundan tashqari boshqaruv per-
sonali, elementlari, texnologiyalari, rivojlanish omillarini tatbiq etishga ham alohida ahamiyat berilayapti. 

M A V Z U G A  O I D  A D A B I Y O T L A R N I N G  T A H L I L I
Qurilish sohasini rivojlantirish, sohada bozor munosabatlarini chuqurlashtirish, qurilish sohasida bosh-

qaruv jarayonlarini takomillashtirishning ayrim nazariy va amaliy jihatlari respublikamiz iqtisodchi olimlari ilmiy 
tadqiqotlarida o‘z aksini topgan. 

A. P. Dolgov o‘z risolasida qurilish – bu bozor o‘zgarishlari davrida eng katta o‘zgarishlarga duch keladigan 
iqtisodiyotning sohalaridan biridir, bu esa, butun ishlab chiqarish zanjirini loyiha bosqichidan qurilish obyekt-
larini ishlab chiqarishga qadar tijoratlashtirish bilan bog‘liq. Qurilish kompleksi doirasi har doim kengayadi, 
shuning uchun u investitsiya va qurilish kompleksiga aylanadi. 

J. Stok va D. Lambertning tadqiqotlariga ko‘ra, xizmatlarga bo‘lgan talabni o‘rganish zaruriy xizmatlar dara-
jasini belgilasa, logistika unga optimal xarajatlar va kapitalning iqtisodiy jozibadorligini ta’minlaydi.

Matrizayeva D. Y. qurilish materiallari ishlab chiqarish korxonalarida iqtisodiy samaradorlikni o‘stirish 
imkonini beruvchi asosiy omillarni boshqarish orqali iqtisodiy o‘sishni ta’minlash, mahsulotlar tannarxini kamay-
tirish, diversifikatsiyalash hamda raqobatbardoshligini oshirish borasida ilmiy tadqiqotlar olib borilmoqda.

Bizning fikrimizcha, qurilish sohasining rivojlanish xususiyatlari, soha faoliyatini boshqarish jarayonlarini 
tashkil etish, sohada logistik xizmatlarning rivojlanish jarayonlari, ijtimoiy-iqtisodiy tizimlarning raqamlashuvi 
sharoitida qurilish sohasidagi o‘zgarishlar, shu bilan birga, qurilish sohasi faoliyatini boshqarish jarayonlari 
samaradorligini oshirish mexanizmlarini takomillashtirish masalalari o‘rganilgan. 

T A D Q I Q O T  M E T O D O L O G I YA S I
Milliy iqtisodiyotning rivojlanishi uning barcha sohalarida shakllanadigan yalpi ichki mahsulot dinamikasi 

bilan belgilanadi. Qurilish moddiy sohaga mansub sanoat sifatida iqtisodiy tizimning barcha ishtirokchilarini 
yuridik va jismoniy shaxslarning asosiy fondlarini yaratish va tiklash uchun mo‘ljallangan budjet hamda tijorat 
tashkilotlari va boshqalarni qamrab oladi. Qurilishning muhim roli barcha zarur insoniy, moddiy, energiya va 
axborot resurslarni ehtiyotkorlik bilan ta’minlashni talab qiladi.

T A H L I L  V A  N A T I J A L A R
Qurilishni rivojlantirish, uning samaradorligini oshirish uni sanoatlashtirish asosida amalga oshiriladi, uning 

asosiy yo‘nalishlari sifatida: binolarni yig‘ish hajmini oshirish uchun texnologik jarayonlarning bir qismini qurilish 
maydonlaridan zavodlarga, statsionar ishlab chiqarish sharoitlariga o‘tkazish va qurilayotgan inshootlar, binolar 
va inshootlarning texnologik loyiha yechimlarini takomillashtirish, qurilish ishlarining uzluksiz ishlab chiqaril-
ishini ta’minlash maqsadida bino va inshootlarni qurish, qurilish materiallari va inshootlarini yetkazib berish 
bo‘yicha texnologik operatsiyalar va jarayonlarni mexanizatsiyalashgan uzluksiz jarayonini kiritish mumkin. 
Kapital qurilish funksiyalariga asosiy fondlarni yaratishdan tashqari, mavjud asosiy fondlarni rekonstruksiya 
qilish va texnik jihatdan qayta qurollantirish kiradi. Shuning uchun ham kapital qurilishning asosiy vazifasi mam-
lakat iqtisodiyotining barcha tarmoqlari asosiy fondlarini kengaytirilgan takror ishlab chiqarish va sifat jihatidan 
yangilashdan iborat.

Qurilishga tayyorgarlik quyidagi yo‘nalishlarda amalga oshiriladi: obyektni qurishning texnik-iqtisodiy 
asoslarini texnik-iqtisodiy o‘rganish, obyektni loyihalash va qurilishga muhandislik-texnik tayyorgarlik. Har 
bir yo‘nalishning o‘z vazifalari bor. Texnik-iqtisodiy tadqiqotlar jarayonida kelajakdagi obyektning asosiy tex-
nik-iqtisodiy ko‘rsatkichlari aniqlanadi va uni qurishning iqtisodiy maqsadga muvofiqligi baholanadi. Shu 
ma’noda, dastlab O‘zbekiston Respublikasida qurilish tarmoqlari faoliyatining iqtisodiy tahlilini ko‘rib chiqishni 
maqsad qilib olindi (1-jadval).

1-jadval: 2010–2022-yillarda qurilish sanoatining O‘zbekiston Respublikasi yalpi ichki mahsulotidagi hajmi va 
ulushi1

№ Ko‘rsatkichlar 2010 2015 2020 2021 2022
1. Yalpi ichki mahsulot, mlrd so‘m 78936,6 221350,9 605514,9 738425,2 888341,7
2. O‘tgan yilga nisbatan o‘zgarishi, % 104,2 118,8 109,5 106,8 106,6

3. Qurilish sanoatining yalpi ichki mahsulotga 
qo‘shgan hissasi, mlrd. so‘m 8245,8 25423,1 88130,3 107492,7 123412,2

4. Qurilishning yalpi ichki mahsulotdagi ulushi, % 5,4 5,7 6,7 6,6 6,7
5. Asosiy kapitalga investitsiyalar, mlrd. so‘m 16463,7 44810,4 210195,1 239552,6 251247,6
6. O‘tgan yilga nisbatan o‘zgarishi, % 104,2 109,4 95,6 102,9 101,8
7. Qurilishga kiritilgan investitsiyalar, mlrd. so‘m 9,9 40,1 228,1 142,8 287,0
8. O‘tgan yilga nisbatan o‘zgarishi, % 99,1 100,3 100,1 101,4 100,6
9. Tugallangan qurilish ishlari hajmi, mlrd. so‘m 25423,1 25423,1 88130,3 107492,7 112425,5
10. O‘tgan yilga nisbatan o‘zgarishi, % 105,1 118,8 109,5 106,8 105,4

Tahlil shuni ko‘rsatadiki, 2010–2022-yillarda qurilish sanoatining O‘zbekiston Respublikasi yalpi ichki 
mahsulotidagi hajmining barcha ko‘rsatkichlari o‘sish tendensiyasiga ega, ammo tugallangan qurilish ishlari 
hajmida 2020-yil ko‘rsatkichi 2010-yilga nisbatan 0,3 %ga oshgan bo‘lsa-da, ushbu ko‘rsatkich qolgan davr-
larga nisbatan pasaygan. Bunga asosiy sabablardan, tarmoqda keyingi davrlarda bajarilgan ishlarning miqdor 
jihatidan qurilish tarmoqlarida sifat darajasiga o‘tganligi bilan izohlanadi. O‘zbekistonda 2017–2022-yillarda 

1 O‘zbekiston Respublikasi Prezidenti huzuridagi statistika agentiligi ma’lumotlaridan foydalangan holda muallif ishlanmasi

islohotlarning natijasi o‘laroq, qurilish sektori iqtisodiyotning boshqa tarmoqlariga nisbatan jadal sur’atlarda 
o‘sayotganligini xususan, qishloq xo‘jaligi 2017-yilda 1,2%, 2018-yilda 0,3%, 2019-yilda 3,1%, 2020-yilda 
3,0%, 2021-yilda 4,0%, 2022-yilda 3,6 %ga va sanoat mahsulotlari ishlab chiqarish 2017-yilda 5,2%, 2018-
yilda 10,8%, 2019-yilda 5,0%, 2020-yilda 0,9%, 2021-yilda 8,8%, 2022-yilda 5,2% ga o‘sgan bo‘lsa, qurilish 
hajmi 2017–2022-yillarda mos ravishda 6,0%, 14,3%, 22,9%, 9,5%, 6,8% va 6,6 %ga o‘sgan. Shuningdek, 
mazkur tarmoqning milliy iqtisodiyot tarkibida ulushi ham yildan yilga oshib bormoqda. Qurilish tarmog‘ining 
YAIM tarkibidagi ulushi 2021-yilda 6,6 %ni tashkil etgan bo‘lsa, 2022-yilda ushbu ko‘rsatkich 6,7 %ga yetgan. 
2022-yil 1-yanvar holatiga ko‘ra, qurilish sohasida korxona va tashkilotlar soni 41,0 mingtani tashkil etib, 2017-
yilga nisbatan 1,7 barobar yoki 17,1 ming birlikka oshgan. Shuningdek, qurilishda band bo‘lganlarning soni 
2022-yilda 2021-yilga nisbatan 15,6 ming nafarga oshib, 1,3 mln. nafarni tashkil etmoqda. Aytish joizki, hozirgi 
kunda iqtisodiyotda band bo‘lganlarning qariyb 10 foizi mazkur tarmoqqa to‘g‘ri kelmoqda. 2020-yilda bajarilgan 
qurilish ishlari hajmi 37,3 trln. so‘mni tashkil qilgan bo‘lsa, 2021-yilda bu ko‘rsatkich 45,6 trln. so‘m va 2022-yilda 
esa 55,5 trln. so‘mga yetgan.

Shuningdek, iqtisodiy faoliyat turlari bo‘yicha tahlil qilinganda, bajarilgan qurilish ishlarining asosiy qismi 
bino va inshootlarni qurish ishlari hajmiga (jami ko‘rsatkichga nisbatan ulush 74,5% ga) to‘g‘ri kelmoqda. Yana 
bir e’tiborli jihat shundaki, qurilish ishlarida nodavlat sektorining ulushi oshib bormoqda, 2020-yilda mazkur 
ko‘rsatkich 95,2% ni tashkil etgan bo‘lsa, 2021-yilda 95,8% va 2022-yilda 96,1 % ga yetgan. Biroq bu hali 
yetarli miqdorda emas, chunki yalpi ichki mahsulot tarkibida qurilishning ulushi sezilarli darajada o‘zgarishsiz 
qolmoqda. Ta’kidlab o‘tish zarurki, qurilish materiallari ishlab chiqarish sohasidagi korxonalarning ishlab chiqa-
rish jarayonlari va ularni boshqarish tizimini olib qaraydigan bo‘lsak, bunda ularning joriy davrdagi asosiy qiyin-
chiliklari samarasi past bo‘lgan boshqaruv tizimi bilan bog‘liqligini ko‘rish mumkin bo‘ladi.

Qurilish materiallari ishlab chiqaruvchi korxonalarda iqtisodiy boshqaruv hamda ishlab chiqarish sama-
radorligini oshirish bozor talablariga ko‘ra boshqaruv va ishlab chiqarishni tashkil etishning samarali shakl-
laridan foydalanishni kun tartibiga qo‘ymoqda. Buni ta’minlash yo‘llaridan biri bo‘lib boshqaruvning mavjud 
tizimi, ta moyillari va metodlarini o‘zgartirish sanaladi. Boshqaruv tuzilmasida boshqaruv qarorlarini qabul qilish 
texnologiyasiga alohida talablar qo‘yiladi. Bu borada qurilish materiallari ishlab chiqarish korxonasining o‘z 
ehtiyojlariga moslashtirilgan, uning ishlab chiqarish va mahsulot sotish faoliyatining o‘ziga xosliklarini hisobga 
oladigan korxonani iqtisodiy boshqarishning amaliy metodlari va modellarini ishlab chiqish lozim bo‘ladi.

Qurilish materiallarini ishlab chiqarish sanoati tarkibiga 2020-yil yakunlariga ko‘ra 12,5 mingdan ortiq 
korxona faoliyat yuritgan bo‘lsa, 2022-yilda bunday korxonalar soni deyarli 13,0 mingga yaqinlashib, ularda 
yuz mingga yaqin kishi mehnat faoliyatini olib boradi . Bu korxonalar ichidan 57 tasi qurilish sohasi uchun eng 
asosiy material – sement va portlandsement klinkerini ishlab chiqarish bilan shug‘ullanib, ularning respub-
likamiz hududi bo‘ylab joylashuvi 2-jadvalda keltirilgan.

2-jadval: O‘zbekiston Respublikasi hududida sement turlarini ishlab chiqarish bilan shug‘ullanuvchi korxonalar 
soni (2022-yil oxirida)2

№ Mahsulot nomi Hudud Korxonalar soni

1 Sement klinkeri 

Toshkent viloyati 3 
Farg‘ona viloyati 3 
Navoiy viloyati 1 
Jizzax viloyati 2 

2 Portlandtsement

Toshkent viloyati 4 
Farg‘ona viloyati 12 
Navoiy viloyati 2 
Andijon viloyati 3 
Surxondaryo viloyati  2 
Qoraqalpog‘iston Respublikasi 2 
Samarqand viloyati 3 
Qashqadaryo viloyati 1 
Namangan viloyati 2 
Jizzax viloyati 2 
Buxoro viloyati 1 

2 O‘zbekiston Respublikasi Prezidenti huzuridagi statistika agentiligi ma’lumotlaridan foydalangan holda muallif ishlanmasi.

3

Tuproqli tsement, 
shlakli sement va 
xuddi shu tipdagi 
gidravlik tsement 

Andijon viloyati 2 
Samarqand viloyati 2 
Namangan viloyati 2 
Jizzax viloyati 1 
Farg‘ona viloyati 1 
Sirdaryo viloyati 3 
Qashqadaryo viloyati 1 
Toshkent shahri 1 

JAMI 58 

Qurilish materiallari bozori uchun ularni sotishdagi mavsumiylik xususiyati xos bo‘lib, bunda sotish hajmlari 
davriyligiga qarab 3–5 martagacha o‘zgarib ketishi mumkindir. Bozor sharoitlarida qurilish ishlab chiqarishining 
mavsumiyligiga bog‘liq holda qurilish materiallariga bo‘lgan talab tebranishi qurilish materiallari korxonalari-
ning ishlab chiqarish hamda tijorat faoliyatidagi tashkiliy-boshqaruv vazifalarining hal qilinishini murakkablash-
tiradi. 

Qurilish materiallari tabiiy resurslarni ma’lum bir darajada qayta ishlash orqali bozorga olib chiqiladi va 
ular o‘ziga xos xususiyatlarga ega ekanligi sababli qurilish materiallari ishlab chiqarishning quyi tarmog‘i bo‘lib 
sanaladi. Bularga misol uchun, tabiiy tosh, qum, shag‘al kabi tabiiy resurslardan tayyorlanadigan qurilish mate-
riallarini kiritish mumkin. Bu yerda shuni alohida ta’kidlab o‘tish zarurki, toshni qayta ishlash bilan qurilish mate-
riallarini ishlab chiqaruvchi korxonalar mahsulotining tannarxida xom ashyo uchun sarf-xarajatlar ayrim hollarda 
o‘rtacha 70 % va undan yuqori ulushni tashkil etadi – bu esa, o‘z navbatida, xom ashyo tipiga, tayyor mahsulot 
chiqishida katta ahamiyatga ega bo‘ladigan uning fizikaviy xossalariga va eng muhimi – tabiiy toshning narxiga 
bog‘liq bo‘ladi. Mamlakatimizda so‘nggi uch yilda koronavirus pandemiyasi oqibatida qurilish va xususan, quri-
lish materiallari ishlab chiqarish sanoatida yuzaga kelgan murakkab iqtisodiy vaziyatlarni va qurilish mate-
riallari korxonalari faoliyatidagi subyektiv omillarni hisobga olib korxonalarni iqtisodiy boshqarishning hozirgi 
bosqichlarida ishlab chiqarish samaradorligini oshirish to‘g‘ridan to‘g‘ri faoliyatni tashkil etish va boshqarishning 
samarali shakllaridan foydalanishga bog‘liq bo‘lib qolmoqda. Bunda mazkur yo‘nalishdagi maqsadlarga erishish 
yo‘llaridan biri bo‘lib qurilish materiallari ishlab chiqarish korxonalaridagi mavjud boshqaruv tizimi, ta moyillari 
va metodlarini o‘zgartirish sanaladi.

Ayni davrda qurilish materiallari ishlab chiqaruvchi ko‘plab korxonalarda shakllantirilgan boshqaruv tizimi 
o‘zida chiziqli-funktsional boshqaruv tuzilmalarini namoyon qilib, ular aksariyat hollarda qisqa muddatli nati-
jalarga erishishni ko‘zda tutadi hamda bunday boshqaruv funksiyalari va vazifalari ishlab chiqarish belgilari, 
xususiyatlariga qarab taqsimlangan, buning ustiga ular boshqaruv elementlari va bo‘g‘inlariga mos holda qat’iy 
mustahkamlab qo‘yilgan. Mana shu xususiyatlari bilan qurilish materiallari korxonalarining boshqaruv tizimi 
hozirgi davr talab va ehtiyojlarga to‘la moslasha olmay qolgandir. Shuning uchun mazkur korxonalardagi bosh-
qaruvning doimiy an’anaviy funksiyalarni bajarish borasidagi statik (qotib qolgan) boshqaruv tuzilmasini konkret 
bozor sharoit (vaziyat)lariga va korxonaning o‘zining ehtiyojlariga qaratilgan, uning ishlab chiqarish va sotish 
faoliyati xususiyatlarini hisobga oluvchi moslashuvchan, dinamik rivojlanib boruvchi boshqaruv tuzilmasiga 
aylantirish zarur bo‘lmoqda.

X U L O S A  V A  T A K L I F L A R
Kapital qurilish ishlab chiqarish vositalarining ishlash imkoniyatini ta’minlaydigan moddiy sharoitlarni 

yaratadi. Qurilish industriyasi umumiy qurilish va ixtisoslashtirilgan tashkilotlar, loyiha-tadqiqot va ilmiy-tadqiqot 
tashkilotlari, qurilish industriyasi korxonalari qurilish birlashmalari tarkibida, shuningdek, qurilish-montaj ishla-
rini tejamkorlik bilan bajaruvchi tashkilotlar faoliyatini birlashtiradi. Bundan ko‘rinadiki, qurilish tarmoqlari sama-
radoriligini aniqlash keltirib o‘tilgan tarmoqlarning sinergetik samarasi orqali ifoda etish maqsadga muvofiqdir.

Qurilish tarmog‘ining ishlashini rivojlanishi, tegishli, mavjud ta’minlovchi tarmoqlarni muvaffaqiyatli rivoj-
lantirishi asosida amalga oshiriladi. Qurilish jarayoni yuqori darajadagi moddiy intensivlik bilan tavsiflanadi, bu 
esa, shunga ko‘ra, qurilish materiallari sanoatini qurilish mahsulotlarini yaratish uchun zarur materiallar bilan 
ta’minlaydigan yetakchi o‘ringa olib keladi.

Qurilishni rivojlantirish, uning boshqaruv samaradorligini oshirish uni innovatsion sanoatlashtirish aso-
sida amalga oshiriladi, uning asosiy yo‘nalishlari sifatida: binolarni yig‘ish hajmini oshirish uchun texnologik 
jarayonlarning bir qismini qurilish maydonlaridan zavodlarga, statsionar ishlab chiqarish sharoitlariga o‘tkazish 
va qurilayotgan inshootlar, binolar va inshootlarning texnologik loyiha yechimlarini takomillashtirish, qurilish 
ishlarining uzluksiz ishlab chiqarilishini ta’minlash maqsadida bino va inshootlarni qurish, qurilish materiallari 

va inshootlarini yetkazib berish bo‘yicha texnologik operatsiyalar va jarayonlarni mexanizatsiyalashgan va 
avtomatlashtirishni uzluksiz jarayonlarini kiritish mumkin.

